【楊上善】

LU01;●中府者．肺募也．一名膺中輸．在雲門下一寸．乳上三肋間．動脈應手．陷者中．手足太陰之會．刺入三分．留五呼．灸五壯．○主．肺系急．欬．胸中痛．惡清．胸中滿色色然．善歐食．胸中熱．喘逆逆氣相追逐．多濁唾．不得息．肩背風．汗出．面腹腫．鬲中不下食．喉痺．肩息肺脹．皮膚骨痛．寒熱煩滿．

LU03;●天府．在掖下三寸臂臑内廉動脈手．太陰脈氣所發．禁不可灸．使人逆氣．刺入四分．留三呼．○主．欬上氣不得息暴癉．内逆肝肺相搏．口出血．此胃大輸．身脹．逆息不得臥．風汗出身腫．喘喝多睡．怳惚善忘．嗜臥不覺

LU04;●侠白．在天府下去肘五寸動脈．手太陰別．刺入四分．灸五壯．○主．心痛．欬乾歐．煩滿．

入於LU05;●尺澤．爲合水也．在肘中約上動脈．刺入三分．留三呼．灸三壯．○主．心膨膨痛．肘痛喉痺欬逆上氣．舌乾脇痛．心煩滿肩背寒．心亂少氣不足以息．腹脹喘．振慄．■瘲手不伸．脱肉唾濁．氣隔善歐．皷頜．不得汗．煩急身痛．目噅縱．衄左窒刺右右窒刺左．兩脇下痛洩上下出．胸滿短氣不得汗補手太陰以出其汗癲疾．手臂不得上頭．

LU06;●孔最．手太陰郄．在捥上七寸．專金金九水之父母．刺入三分．灸五壯．○．可以出汗．頭痛．振寒臂厥熱．汗不出

LU07;●列缺．手太陰胳去捥上一寸半．別走陽明者．刺入三分．留三呼．灸五壯．○主．瘧寒甚熱．癇驚．而有見者并取陽明胳寒熱．欬唾沫．掌中熱．虚則肘臂肩背寒慄．少氣不足以息．寒厥交兩手而務噅．口沫實則肩背熱痛．汗出．暴四支腫．身濕搖．時寒熱．飢則煩．飽則面變．口噤不開．惡風泣出．喜忘四支逆厥．善咲．熱病先手臂痛．身熱溺白瘛．脣口聚．鼻張目下汗出如轉珠．兩乳下三寸堅．脇下滿．悸．

行於LU08;●經渠．爲經金也．在寸口陷者中．刺入三分．留三呼．不可灸．傷人神明．○主．寒熱．胸背急痛．喉中鳴．欬上氣．喘掌中熱數欠．汗出胸中彭彭．甚則交兩手務．暴癉．内逆．先取天府此胃之大輸臂内廉痛喘逆心痛欲歐

注於LU09;●大淵．爲輸土也．在手掌後陷者中．刺入二分．留二呼．灸三壯．○主．痺．逆氣．寒厥急熱．煩心．喜唾．噦噫．胸滿噭呼．胃氣上痺逆氣．心痛脹滿膨膨．臂厥．肩膺胸痛妬乳．目中白．眼青轉筋．掌中熱．乍寒乍熱．缺盆中相引痛．數欠．喘不得息．臂内廉痛．上鬲飮已煩滿．病温身熱．五日以上汗不出．留鍼一時取之未滿五日不可刺瘧欬逆．攘心悶不得臥．胸滿喘務．背痛．唾血．振寒．乾嗌．狂言．口噼．引而下之

流於LU10;●魚際．爲滎火也．在手大指本節後内側散脈．刺入二分．留三呼．灸三壯．○主．虚熱．洒泝起毛惡風．舌上黄．身熱．争則喘欬痺走胸應背不得息頭痛．不堪汗出而寒及陽明出血寒厥及熱．煩心．少氣不足以息．陰濕腸痛食籌肘攣擆滿．喉中燋渇．痙上氣．熱病．振慄皷頜．腹滿陰萎．厥痛．臥若徙居．心痛間．動作痛益．色不變．肺心痛．欬引尻溺出．虚也．鬲中．食飮歐．身熱．汗出．數唾羨下．肩背寒熱．脱色．目泣出．皆虚也．補之．唾血．時熱．寫魚際補尺澤短氣心痺悲怒逆氣．恐狂易．胃逆．霍亂．逆氣

肺出LU11;●少商．爲井木也．在手太指端内側去爪甲角如韮葉．刺入一分．留一呼．灸一壯．○主．瘧．寒厥及熱．煩心善噦．心滿而汗出．刺出血立已寒濯濯．寒熱手臂不仁．唾沫．脣乾引飮．手捥攣．指支肺脹上氣．耳中生風．欬喘逆．指痺臂痛．歐吐．食飮不下．彭彭熱．病象瘧．振慄皷頜．腹脹俾倪．喉中哏哏．

